
ABSTRAK

Doktrin akidah Wahdat al-Wujiid dan Hulil telah lama tersebar dalam kalangan umat Islam sehingga
menjadi keyakinan dalam kalangan sebahagian golongan yang menisbahkan diri mereka kepada tasawuf
dan tarekat di Nusantara. Doktrin ini dikategorikan sebagai Pantheism oleh sebahagian pengkaji kerana
dianggap membawa kepada pegangan bahawa Tuhan boleh menyatu dengan makhluk-Nya atau meresap ke
dalam diri makhluk-Nya. Doktrin ini secara dasarnya bercanggah dengan dasar tauhid yang dikembangkan
oleh para ulama Ahli Sunnah Waljamaah di Nusantara. Dasar tauhid yang dibawa oleh para ulama ini
berteraskan kepada konsep tanzih iaitu menyucikan Allah daripada sebarang persamaan dengan makhluk-
Nya, baik daripada segi zat-Nya, sifat-Nya mahupun af‘al-Nya. Daripada konsep ini lahirnya natijah
iktigad yang bersih daripada sebarang bentuk tashbih dan tajsim yang menyelimuti doktrin Wahdat al-
Wujiid dan Huliil. Kajian ini menggunakan kaedah kualitatif dengan mengaplikasi kajian teks ke atas kitab
Hidayat al-Mutafakkirin fi Tahqiq Ma ‘rifat Rabb al-‘Alamin karangan Tuan Husein Kedah atau nama
sebenarnya Shaykh Husayn Nasir bin Muhammad Tabib al-Mas ‘idi al-Banjart dari abad ke-19 Masihi.
Kajian ini menumpukan kepada kritikan beliau terhadap doktrin Wahdat al-Wujid dan Huliil berdasarkan
Manhaj Akidah Ahli Sunnah Waljamaah. Hasil kajian mendapati bahawa Tuan Husein Kedah menentang
konsep Wahdat al-Wujiid dan Huliil yang bersifat pantheisme yang menyifatkan Allah berjisim dan sama
dengan makhluknya. Doktrin ini bertentangan dengan akidah Ahli Sunnah Waljamaah yang sebenar kerana
menyamakan Allah dengan makhluknya daripada beberapa sudut seperti jisim dan tempat. Pandangan
beliau ini dilihat bertepatan dengan penjelasan yang telah dinyatakan oleh ulama Ahli Sunnah Waljamaah
dalam karya-karya mereka.

ABSTRACT
The doctrines of Wahdat al-Wujiid and Hulil have long spread among Muslims, they becoming a belief
among some groups who attribute themselves to Sufism and tarekat in the Malay Archipelago. This doctrine
is categorised as a type of Pantheism by some scholars because it is considered to lead to the belief that God
can merge with His creatures or permeate into the substance of His creatures. This doctrine is basically in
conflict with the basis of Tawhid developed by the scholars of Ahli Sunnah Waljamaah in the archipelago.
The principle of Tawhid brought by Ahli Sunnah scholars is based on the concept of tanzih, which is to purify
Allah from any resemblance to His creatures, both in terms of His substance, His attributes, and His acts.
From this concept arises the result of pure iktiqgad from any form of tashbih and tajsim which envelops the
doctrines of Wahdat al-Wujiid and Huliil. This study uses a qualitative method by applying textual study on
the book Hidayat al-Mutafakkirin fi Tahqiq Ma rifat Rabb al-’Alamin by Tuan Husein Kedah or real name
Shaykh Husayn Nasir bin Muhammad Tabib al-Mas ’iidi al-Banjari from the 19th century. This study focuses
on his critiques of the doctrines of Wahdat al-Wujiid and Huliil based on the Manhaj Akidah Ahli Sunnah
Waljamaah. The results of the study found that Tuan Husein Kedah opposed the concept of Wahdat al-Wujiid
and Huliil which are pantheistic, which attributes Allah to mass and equal to his creatures. This doctrine is

contrary to the true creed of Ahli Sunnah Waljamaah because it equates Allah with his creatures from several
angles such as mass and place. His view is seen to coincide with the explanation that has been stated by the

scholars of Ahli Sunnah Waljamaah in their works.

Keywords: Huliil; Pantheism; Tajsim; Tashbth; Tuan Husein Kedah; Wahdat al-Wujiid

PENDAHULUAN

Akidah merupakan tunjang kepada sahsiah diri
seseorang manusia. Akidah merupakan neraca
utama yang membezakan antara mereka yang
beriman dan yang tidak beriman. Akidah atau iman
juga merupakan sebaik-baik amalan secara mutlak
berdasarkan kepada hadis Nabi SAW:

Jaall G it iy atle ol im0 Oy 15006 o G2
Iy il eyl Jled Jadl

Maksudnya: “Daripada Abu Hurairah bahawasanya
Rasulullah SAW ditanya mengenai apakah amalan
vang paling afdal? Maka Baginda bersabda:
beriman kepada Allah SWT dan Rasul-Nya SAW”

(Al-‘Asqalani, Shihab al-Din Abt al-Fadl Ahmad bin Nar al-
Din ‘Ali bin Muhammad bin Hajr, Fath al-Bart, Bab Man Qala
Inna al-Iman Huwa al- ‘Amal. No. Hadith 26)

Berdasarkan kepada hadis ini, ulama bersepakat
bahawa awal agama adalah mengenal Allah SWT
dan Rasul-Nya SAW. Orang yang tidak mengenal
Allah SWT dan Rasul-Nya SAW tidak dikatakan
mengimani Allah SWT dan Rasul-Nya kerana iman
menuntut pengenalan yang sekurang-kurangnya
atas jalan ijmali (Al-Hamidi 1936: 41; clzz al-
°Arab 1987: 87). Sekurang-kurang iman terhadap
Allah SWT ialah meyakini bahawanya Allah SWT
adalah Pencipta sekalian alam, mengimani bahawa
Pencipta alam ini sudah tentu tidak menyerupai
alam ini. Mereka yang beriman meyakini bahawa
Allah SWT tidak berhajat kepada alam ini, tidak
berhajat kepada tempat untuk menempati, tidak
berhajat kepada ruang, arah dan masa.

Begitu juga sekurang-kurang beriman terhadap
Rasulullah SAW ialah mengimani bahawasanya
Muhammad bin ‘Abd Allah bin ‘Abd al-Muttalib
adalah hamba Allah SWT dan utusan-Nya kepada
sekalian alam, Baginda SAW dilahirkan di Makkabh,
diutuskan di Mekah, kemudian berhijrah ke Madinah
al-Munawwarah dan wafat serta dikebumikan di
Madinah al-Munawwarah. Baginda SAW sentiasa
benar pada setiap perkara yang Baginda SAW
sampaikan daripada Allah SWT seperti mengenai
nikmat dan azab kubur, hari kebangkitan, mahsyar,
titian sirat, syurga, neraka dan selainnya.

Ilmu akidah yang membicarakan mengenai
semua sudut keimanan secara fafsili adalah
berteraskan kepada Manhaj Ahli Sunnah Waljamaah.
Manhaj Ahli Sunnah Waljamaah ialah manhaj
yang dipelopori oleh para ulama salaf seperti yang
disusun dalam al-Figh al-Akbar karangan Imam
Abl Hanifah al-Nu‘man bin Thabit (w. 150H).
Manhaj salaf ini kemudiannya disusun kembali
oleh ulama yang terkemudian iaitu Imam Abu al-
Hasan al-Ash‘art (w. 324H) dan Imam Abt Manstr
al-Maturidi (w. 333H). Kerana itu apabila disebut
Ahli Sunnah Waljamaah, maka difahami daripada
kalimah ini ialah mereka yang menuruti manhaj
yang dipelopori dan disusun semula oleh dua orang
ulama ini. Imam Muhammad bin Muhammad al-
Husayni al-Al-Zabidi (1994: 6) meriwayatkan:

Sl JB il 5 5 e LiV) agy 3 5alls 2l Jal Gl 13)
dAeleall s danll Jal aa 5,e LY cniliall & 58 e aduils 8

Maksudnya: Apabila  disebut Ahli  sunah,
dikehendaki maksud dengannya al-Ashacirah
dan al-Maturidiyyah. Al-Khayali berkata, dalam
Hashiyahnya bahawa golongan Ashacirah kesemua
mereka adalah dari kalangan Ahli Sunah Waljamaabh,
dan pandangan ini sememangnya masyhur dalam
kalangan penduduk Khurasan, Iraq, Syam,
kebanyakan dunia Islam dan di kalangan penduduk-
penduduk seberang sungai (Jaykhun).

Senada dengan al-Zabidi, Al-*Allamah Ibn
¢Abidin Rahimahullah (w. 1252H) (1995: 52)
menyebut golongan Ahli Sunah Waljamaah adalah:

lae Lo il Jluadl 52 (e diad lae gl (Laine (e A1 @
A Jal adde Lo ga g caal ales Dbyl K e saliie] cany
e (2 Y] (5880 5l ab g cay silall 5 5,0 LaY) aa 5 delaally

Maksudnya: Pegangan kami: laitu apa yang kami
beriktigad selain dalam masalah-masalah cabang
(furu®) yang wajib diiktiqad oleh setiap mukallaf
tanpa taqlid seseorang, menurut ajaran Ahli
Sunah Waljamaah iaitu ajaran al-Ashacirah dan al-
Maturidiyyah. Mereka bersepakat dalam persoalan

akidah kecuali pada beberapa perkara kecil yang
dirujuk oleh sebahagian mereka sebagai khilaf
lafzi sahaja sebagaimana yang diterangkan pada
tempatnya.

Oleh demikian, dapat dilihat dalam karya-karya
ulama khalaf seperti al-‘Aqidah al-Nasafiyyah
karangan Imam al-Nasaft (w. 537H) jelas menuruti
manhaj Imam Abu Hantfah (salaf) dan Imam Abu
Mansir al-Maturidi (khalaf). Begitu juga al- ‘Aqidah
al-Murshidah karangan Ibn Tamart (w. 542H)
menuruti manhaj Imam Abu al-Hasan al-Ash‘ari.
Pegangan kelompok Ahli Sunnah Waljamaah ini
juga telah dijelaskan secara terperinci dan tuntas
oleh Imam Abu Mansir al-Baghdadi (w. 429H)
dalam karyanya al-Farq Baina al-Firag dan karya
al-Milal wa al-Nihal karya al-Shahrastani (w.
548H) dengan membandingkan akidah Ahli Sunnah
Waljamaah dengan akidah yang menyimpang
daripada manhaj Ahli Sunnah Waljamaah. Legasi
Ahli Sunnah Waljamaah ini kemudiannya diteruskan
juga oleh ulama Tanah Melayu seperti kitab al-
Durru al-Thamin yang dikarang oleh Shaykh Wan
Dawiud bin Wan ‘Abd Allah al-Fatant dan Hidayat
al-Mutafakkirin oleh Shaykh Husayn Nasir bin
Muhammad Tabib al-Mas‘td1 atau dikenali sebagai
Tuan Husein Kedah dan ramai lagi. Di antara
kebatilan akidah yang bercanggah dengan akidah
Ahli Sunnah Waljamaah yang dijelaskan oleh
karya-karya yang telah disebutkan di atas adalah
doktrin Wahdat al-Wujid dan Huliil. Doktrin yang
berteraskan kepada ideologi Pantheism ini ditolak
secara mutlak oleh Tuan Husein Kedah dalam
karyanya Hidayat al-Mutafakkirin yang menjadi
fokus utama kajian dan analisis penulis dalam
makalah ini.

METODOLOGI KAJIAN

Kajian ini menggunakan kaedah pengumpulan data
dengan mengumpulkan teks Tuan Husein Kedah
mengenai doktrin Wahdat al-Wujiid dan Hulil
khususnya dalam teks Hidayat al-Mutafakkirin
fi Tahqiq Ma‘rifat Rabb al-‘Alamin. Seterusnya
kajian ini akan membuat analisis krikital terhadap
data yang diperoleh bagi menentukan bahawa
data yang diperoleh adalah signifikan. Kajian
turut melakukan analisis perbandingan terhadap
data yang diperoleh bagi mendapatkan maklumat
terperinci dan komprehensif terhadap pandangan
Tuan Husein Kedah mengenai doktrin Wahdat al-
Wujiid dan Hulul. Perbandingan ini akan merujuk
pandangan ulama Ahli Sunnah Waljamaah bagi
melihat kewujudan persamaan atau perbezaan antara

Tuan Husein Kedah dan ulama akidah yang lain dan
perbandingan ini akan menzahirkan penilaian yang
lebih autentik terhadap doktrin Wahdat al-Wujid
dan Hulil. Ta juga membantu daripada mengelakkan
kajian ini bersifat bias terhadap doktrin Wahdat al-
Wujiid dan Hulil.

BIOGRAFI RINGKAS TUAN HUSEIN KEDAH

Nama sebenar Tuan Husein Kedah ialah Abt ‘Abd
Allah Husayn Nasir bin Muhammad Tabib@
Tayyib bin Mas‘iid bin Qadi Abt Su‘lid bin Shaykh
Muhammad Arshad bin ‘Abd Allah al-Banjart (Abu
Daudi 2003). Beliau dilahirkan pada hari Ahad 20
Jamadil Awwal 1280H bersamaan 2 November
1863 di Titi Gajah, Kedah. Beliau adalah daripada
keturunan seorang ulama yang sangat tersohor iaitu
Shaykh Muhammad Arshad bin ‘Abd Allah al-
Banjari, pengarang kitab Sabil al-Muhtadin yang
berketurunan Nabi Muhammad SAW (Napisah &

Farid 2011).
Tuan Husein Kedah mendapat didikan
awal daripada datuknya Shaykh Muhammad

Tabib@ Tayyib bin Mas‘Qid di pondok Titi Gajah
(Badri 2014). Seterusnya beliau menyambung
pelajarannya di Pondok Bendang Daya, Patani.
Beliau sempat belajar dengan Shaykh Wan Mustafa
bin Muhammad al-Fatant (Tok Bendang Daya I)
dan selanjutnya kepada anak beliau, Shaykh ‘Abd
al-Qadir bin Shaykh Wan Mustafa al-Fatani (Tok
Bendang Daya 11). Tuan Husein Kedah juga pernah
belajar di Pondok Semela iaitu institusi di mana
datuknya pernah menuntut ilmu di situ. Pada tahun
1900, beliau berpindah ke Bohor dan membuka
pondoknya di sana.

Tuan Husein Kedah telah menghasilkan
sebanyak 18 buah kitab meliputi bidang figh,
usuluddin, tasawuf dan pengetahuan umum
dengan berorientasikan pemikiran Ahli Sunnah
Waljamaah (Ahmad 2001). Bagaimanapun, terdapat
perbezaan pendapat mengenai jumlah karangan
yang dihasilkan oleh beliau. Antara kitab karangan
beliau ialah A/-Niar al-Mustafid fi ‘Agaid Ahl al-
Tauhid, Tamrin al-Sibyan fi Bayan Arkan al-Islam
wa al-Iman, Hidayat al-Sibyan fi al-Islam wa al-
Iman, Hidayat al-Atfal, Kasr al-Iksiv li al-Saghir
‘inda al-Kabir li Ma ‘rifat Allah al- ‘Alim al-Khabir,
Hidayat al-Mutafakkirin fi Tahqgiq Ma ‘rifat Rabb
al- ‘Alamin, Tafrth al-Sibyan fi Mawlid al-Nabi min
Waladi ‘Adnan, Tadhkir Qaba’il al-Qadi, Bidayat
al-Talibin ila Ma ‘rifat Rabb al- ‘Alamin, dan banyak
lagi.

KITAB HIDAYAT AL-MUTAFAKKIRIN

Kitab Hidayat al-Mutafakkirin fi Tahqiq Ma ‘rifat
Rabb al-‘Alamin yang diselesaikan penulisannya
oleh Tuan Husein Kedah pada 3 Rabiulakhir
1337H iaitu sekitar Januari 1919 ini mempunyai
nilai yang tinggi dalam bidang akidah dan tasawuf
Islam berteraskan akidah Ahli Sunnah Waljamaah.
Kandungannya bukan sahaja memfokuskan kepada
akidah atau tauhid semata-mata, namun mempunyai
kritikan-kritikan Tuan Husein Kedah terhadap aliran
yang menyimpang daripada Ahli Sunnah Waljamaah.
Tuan Husein Kedah diiktiraf sebagai ulama negeri
Kedah yang masyhur dan menganggotai Majmak
Ulama Kedah yang ditubuhkan oleh Sultan, terdapat
riwayat menyatakan bahawa Tuan Husein Kedah
pernah dibuang negeri oleh Sultan pada tahun
1921 akibat daripada penulisan sebuah kitab yang
dikatakan melanggar Akta Tauliah Mengajar dan
Cetak Kitab. Dikatakan juga bahawa peristiwa
dibuang negeri ini adalah rentetan daripada
ketidakpuasan hati Syeikhul Islam Kedah ketika itu
iaitu Haji Wan Sulaiman Sidek terhadap Tuan Husein
Kedah yang amat tegas dalam masalah muamalat
(Ahmad Yumni 2016; Firdaus 2014). Bagaimanapun
terdapat pandangan bahawa sebab utama beliau
mendapat murka Sultan dan menyebabkan Tuan
Husein Kedah membawa diri sehingga ke Seberang
Prai adalah kerana penulisan kitab Hidayat al-
Mutafakkirin fi Tahqig Ma ‘rifat Rabb al-‘Alamin
yang diterbitkan di Perak (Abdullah 2016). Hal
ini dikatakan Haji Wan Sulaiman Sidek sebagai
melanggar undang-undang pemerintahan Kedah.

DOKTRIN WAHDAT AL-WUJUD DAN HULUL

Doktrin Wahdat al-Wujiid yang diketengahkan dalam
kajian ini adalah doktrin akidah yang membawa
kepada kefahaman /#tihad iaitu keyakinan bahawa
Allah SWT dan makhluk-Nya bersatu dalam sebuah
kesatuan. Secara etimologinya, kalimah Wahdat al-
Wujid berasal daripada dua kosa kata iaitu Wahdat
yang memberi erti a/-Tauhid iaitu ketunggalan dan
keesaan serta al-Ittihad dengan makna kesatuan
(Abadi t.th). Manakala kalimah al-Wujiid berasal
daripada kalimah Wujtud yang bermaksud ada (Abadi
t.th), manakala al-Wujid pula bererti kewujudan
Tuhan (A.E Afifi 1995). Maka berdasarkan makna
daripada dua kosa kata ini, terdapat dua kefahaman
mengenai Wahdat al-Wujiid iaitu:

1. Ideologi Wahdat al-Wujid yang berteraskan
konsep /ttihad atau Panteism dengan keyakinan
bahawa Tuhan bersatu dengan makhluk (Yulya
Sari 2017); dan

2. Ideologi Wahdat al-Shuhiid yang dijenamakan
menggunakan nama Wahdat al-Wujid iaitu
meyakini dan memandang bahawa alam
ini merupakan mazhar yakni dalil terhadap
kewujudan Dhat yang Wajib al-Wujid dan ini
yang disebut oleh al-Nabliisi (al-Hakim 1981).

Manakala kalimah al-Hulil secara etimologinya
pula bererti kesatuan dua jisim secara sempurna atau
meresap sesuatu ke dalam sesuatu (Abadi t.th).

Secara dasarnya, polemik yang berlaku
terhadap golongan Mutasawwifah atau Wujudiyyah
yang Batiniyyah ialah terhadap pegangan Wahdat
al-Wujid dan Hulil yang berteraskan Panteism
sebagaimana yang disepakati oleh para ulama
akan kesesatan mereka (Ibn Tulin t.t). Namun
jika difahami konsep Wahdat al-Wujid dengan
kefahaman Wahdat al-Syuhud, maka ia berada di
atas landasan Ahli Sunah Waljamaah kerana Ahli
Sunah Waljamaah menolak kefahaman Huli/ dan
Ittihad (al-Sha‘ran t.th).

Kefahaman Wahdat al-Wujiid yang Panteism
inilah yang ditolak oleh para ulama Ahli Sunah
Waljamaah. Pengikut ajaran ini dikenali sebagai
golongan Wujadiyyah Mulhid kerana berpegang
dengan akidah yang batil. Hal ini ditegaskan oleh
Ibn ‘Arabi sendiri dalam perkataannya:

SLaTY) a1 ST QU Lo s e 4338 Jlally 06 e

Ertinya: ‘“Barangsiapa yang mendakwa al-
Huldl maka agamanya rosak, dan bukanlah yang
mendakwa al-Ittihad itu melainkan Ahl al-Ilhad
(Mulhid)”

Hal yang sama ditegaskan oleh Shaykh Datd al-
Fatani yang menggolongkan golongan Wujudiyyah
jenis ini sebagai sesat. Hal ini kerana menurut Shaykh
Dawiid, golongan ini menganggap perkataan “tiada
wujudku, hanya wujud Allah” sebagai aku wujud
(adalah) Allah. Mereka juga berkata “Bahawasanya
Allah tiada mawjud melainkan di dalam kandungan
wujud segala makhluk”.

Muzakarah  Jawatankuasa Fatwa  Majlis
Kebangsaan Bagi Hal Ehwal Ugama Islam Malaysia
(Jawatankuasa Muzakarah MKI) pada Tahun 2000
telah memutuskan untuk bersetuju dengan fatwa

yang dikeluarkan oleh Sahibus Samahah Syed
Alawi Tahir Al-Haddad, Mufti Johor pada Tahun
1948 bahawa (Jabatan Kemajuan Islam Malaysia
2015: 11-12):

“Mengikut pendapat ijma ulama’, fahaman Wahdatul
Wujud adalah kufur. Sesiapa yang mempercayai dan
mengamalkan adalah murtad. Jika fahaman pengamal
tersebut mempunyai isteri, isterinya tertalak dan anaknya
adalah anak luar nikah dan hartanya hendaklah diserahkan
kepada Baitulmal”

Berhubung dengan doktrin Hulil pula, ia
merujuk kepada keyakinan bahawa Allah SWT
meresap ke dalam tubuh makhluk-Nya sehingga
makhluk-Nya itu tiada beza antara keduanya. Asal
keyakinan ini adalah daripada keyakinan golongan
Kristian yang meyakini bahawa Allah SWT meresap
masuk ke dalam tubuh Nabi Isa, lalu mereka
mempertuhankan Nabi Isa kerana Nabi Isa telah
diresapi Allah SWT. Selain itu, doktrin Hul/il ini juga
dipelopori oleh golongan Syiah (Siradjuddin Abbas
1995). Dalam hal ini al-Qad1 ‘lyyad al-Malik1 al-
Yahsubi berkata (al-Yahsubi 2009: 241):

o Jsla el ey Jlall clanal 5 e ) salual) ganl
Alall) 5 48 peailall iany J 58S alaaY) aal L adlas

“Umat Islam bersepakat atas kekufuran golongan
yang beriktikad Hultul, dan atas sesiapa yang
mendakwa bahawa Tuhannya yang menciptakan
itu menyerap di dalam seseorang manusia seperti
dakwaan sesetengah golongan al-Mutasawwifah
dan golongan al-Batiniyyah”

Maka dapat disimpulkan bahawa doktrin Wahdat
al-Wujid dan Huliil yang ditolak oleh paraulama Ahli
Sunnah Waljamaah ialah doktrin yang membawa
kepada keyakinan bahawa Allah SWT bertempat di
dalam badan makhluk-Nya sama ada secara bersatu
iaitu [ttihad atau secara meresap seperti gula yang
meresap larut di dalam air. Sehubungan itu, Jabatan
Kemajuan Islam Malaysia (JAKIM) dalam terbitan
mereka Penjelasan Terhadap 58 Ciri Ajaran Sesat
di Malaysia (2005: 7-8) menjelaskan:

“Orang yang menganggap Allah memasuki tubuh
manusia atau Dia terlipat pada suatu tempat dan keadaan
maka orang itu adalah kafir terkeluar dari agama Islam.
Kerana dianggap ingkar apa yang disepakati daripada
Islam”

TUAN HUSEIN KEDAH TERHADAP-WAHDAT
AL-WUJUD DAN HULUL

Tuan Husein Kedah dilihat menyatakan bantahan
keras beliau terhadap doktrin ini dalam karyanya
Hidayat al-Mutafakkirin fi Tahqgiq Ma ‘rifat Rabb
al-‘Alamin. Kitab ini membicarakan akidah dan
diselang-seli dengan penjelasan dan kritikan
terhadap golongan yang menyimpang serta akidah-
akidah yang bercanggah dengan akidah Ahli Sunnah
Waljamaah. Kritikan beliau terhadap doktrin Wahdat
al-Wujiad dan Hulil dimulai sewaktu membicarakan
mengenai sifat-sifat Allah SWT. Kata beliau (al-
Banjart t.th: 9):

“[Tanbih] telah hamba dapat akan beberapa perkataan
yang menyalahi ia bagi syarak, dan daripada barang
yang ijmak oleh segala ulama Ahli Sunnah Waljamaah
yang membawa ia kepada menafi akan Wahdaniyyah
Allah Ta‘ala, dan akan Mukhalafah-Nya bagi segala yang
baharu ini dan me[ng]ithbat ia akan kekurangan bagi-Nya
dan bersamaan dengan yang baharu ini dan berbilang
dan benda pada zat-Nya dan pada segala sifat-Nya iaitu
barang yang tersebut ia di dalam beberapa daftar yang
dibicara padanya akan Martabat Tujuh dan sebenar-benar
insan dan sebenar-benar Muhammad dan hakikat niat
sembahyang dan musyahadah akan Allah Ta‘ala dan Insan
Kamil dan mengenal diri dan asal usul sembahyang, puasa
zakat, haji, dan sebenar-benar syahadah dan ucap yang
sebenar dan bicara tafsil makna anasir yang empat dan
makna iman, Islam, tauhid, makrifah dan makna syariat
dan tarekat dan hakikat dan sakarat al-mawt dan hakikat
ruh yang ada kebanyakan daftar itu berg[an]tung-g[an]
tung tali yang bukan ia daripada karangan ulama yang
rasikhin tetapi adalah ia daripada taswilat asy-shayatin”

Doktrin ~ Wahdat  al-Wujiid  dan  Hulil
sebahagiannya diketengahkan oleh mereka yang
mengikuti aliran atau kepercayaan Martabat Tujuh
yang melampau. Kepercayaan Martabat Tujuh yang
melampau ini mempunyai pelbagai nama yang
digunakan sebagai representasi keyakinan mereka
seperti Insan Kamil dan Hakikat Insan. Walau apa
nama yang mereka guna sekalipun, keyakinan
mereka ini, menurut Tuan Husein Kedah ialah
keyakinan yang bersandarkan kepada karangan
yang tidak absah untuk dijadikan dalil. Kerana itu,
hujah-hujah yang diketengahkan oleh Tuan Husein
Kedah terhadap ajaran ini adalah:

1. Menyalahi syarak dan ijmak;
2. Menafikan sifat Wahdaniyyah Allah SWT;
3. Menafikan sifat Mukhalafatuhu li al-Hawadith;

4. Mengisbatkan kekurangan pada Allah SWT; dan
5. Melakukan persamaan antara Allah SWT dengan
makhluk-Nya.

Lanjutan  daripada  pengenalan  kritikan
beliau terhadap golongan al-Mutasawwifah yang
mempopularkan doktrin Wahdat al-Wujiid dan
Hulil, beliau kemudiannya memperincikan lagi
kritikan beliau seperti berikut (al-BanjarT t.th: 8):

“(Setengah daripada daftar itu) tiada sebut namanya dan
nama wadi‘nya ertinya orang yang mengarangnya dan
setengah daripadanya disebut nama daftarnya jua dan
tiada disebut nama wadi‘nya, iaitu seperti Bayan Alif
dan setengah daripadanya disebut namanya dan nama
wadi‘nya iaitu seperti Majmi‘ al-Asrar 1i Ahl Allah
al-Atyar namanya wadi‘nya Muhammad Nafis (iaitu
bermula kata Nabi Muhammad wa Muhammad wa Adam
wahid, bermula Allah dan Muhammad dan Adam satu
kerana inilah kata setengah ‘Arif billah, Ana Allah (£ Ul)
dan kata setengahnya Ana al-Haq (&) U) intaha. Dan
telah mendatang oleh mereka itu dalil yang fasid atas
sebenar yang demikian itu dengan katanya (kerana Allah
SWT itu Dhat dan Muhammad itu Sifat Allah dan Adam
itu Af'al Allah jadi ketiga-tiganya itu Qadim) dan lagi
katanya (Muhammad itu Abii al-Arwah dan Adam Aba
al-Bashar maka sekalian manusia ini daripada keduanya
maka jadilah segala manusia pun Qadim jua pulang
kepada wujud yang satu)

Kenyataan ini menunjukkan bahawa Tuan
Husein Kedah menolak pandangan atau pendapat
golongan yang mendakwa konsep Wahdat al-Wujiid
yang bersifat Hulii/ adalah pandangan yang rosak
dan batil. Golongan ini mendakwa bahawa manusia
itu bersatu dengan tuhan dengan lafaz yang jelas,
dan hal ini adalah bercanggah dengan akidah akidah
Ahli Sunah Waljamaah. Kata Tuan Husein Kedah
lagi (al-BanjarT t.th: 8):

“Dan lagi kata mereka itu di dalam setengah daftar itu
(sebenar-benar insan itu nyawa dan sebenar-benar nyawa
itu Muhammad dan sebenar-benar Muhammad itu Allah)
dan lagi katanya (rupa insan itu Adam dan lembaga insan
itu Muhammad dan batin insan itu Allah) dan lagi kata
mereka itu (bermula sebenar-benar insan itu Muhammad
dan sebenar-benar Muhammad itu insan dan sebenar-
benar insan itu rahsia dan sebenar-benar rahsia itu wujud
Allah maka inilah Muragabah Dhat al-Bahth) kata
setengah mereka itu bermula Allah SWT iaitu orang-
orang yang menempati pada anak mata di dalam rangka
mata (dan berkata setengah mereka itu bermula Allah
SWT menjelma ia di dalam orang yang elok rupanya (dan
setengah daripada yang demikian itu ilmu yang hala ke
dunia) iaitu seperti ilmu tahan kulit jadi kebal berkata

empunyai Allah Muhammad besi ketiga-tiganya berbika-
bika kata Allah aku tua kata Muhammad aku tua kata besi
aku tua kemudian berkata Allah kepada Muhammad dan
besi jika hangpa tua cuba hangpa meresap Muhammad
tiada meresap kemudian meresap pula besi tiada jadi
resap kemudian meresap Allah maka resap ia di dalam
besi;

Tuan Husein Kedah menjelaskan lagi bahawa
sifat golongan ini adalah mereka yang meletakkan
kedudukan Allah SWT meresap ke dalam jasad
Nabi Muhammad atau menempati jisim Nabi
Muhammad sehingga menyamakan Allah SWT
dengan makhluknya yang mengambil tempat dan
ruang. Dakwaan mereka ini adalah dakwaan yang
batil dan jahil kerana menyifatkan Allah SWT
dengan meresap dan iftihad adalah meletakkan sifat
berubah bagi Allah SWT (al-Banjarf t.th: 8):

perkataan ini panjang lagi (dan demikian lagi) barang
yang berkata akan ia oleh setengan juhala’ pada asalnya itu
berkata ia Allah dan Muhammad berbika-bika keduanya
seperti yang dahulu itu jua dan tatkala meresap Allah
maka meresap Ia di dalam Muhammad maka Muhammad
pun cari akan Dia tiada berjumpa maka menyeru ia akan
Dia dengan katanya Allahu Akbar-Allahu Akbar ¢ 3¢l
4) Y] )Y kemudian berkata Allah 4 Jsu) laeas of 3¢
kemudian kata Muhammad 33u<ll Je s hingga akhirnya
(dan lagi kata setengah mereka itu) maka tatkala hampir
seseorang yang hendak mati itu oleh keluar ruhnya maka
datanglah satu nur cahaya putih seperti kapas di busur
yang tiada seumpamanya suatu terdiri daripada (8 8
iaitu dua kening naik ke atas alam kudus iaitu ubun-
ubun maka itulah zat Allah SWT dan lagi (kata setengah
mereka itu) bagi muridnya jadi belum sifat belum langit
belum bumi Allah belum di mana maka kata muridnya
itulah yang saya mencarinya maka kata gurunya ada satu
seumpama sebiji telur yang dinama akan dia belum jadi
kemudian yang itu terbelah dua kulitnya jadi langit dan
isinya jadi bumi dan Allah keluar daripada dua itulah
maka ilmu ini panjang lagi (dan lagi kata setengah mereka
itu) Allah itu berubah-ubah tempat-Nya pada hari ini dan
pada hari itu di situ, demikianlah dikata pada sekalian
hari itu, dan lagi katanya pula orang yang sembahyang
subuh berhadap sebelah ini tiada betul di isyarat sebelah
mata hari jatuh, kerana Allah duduk sebelah ini, di isyarat
sebelah matahari naik, dan pada waktu ini ia tidur dan
pada waktu ini begian-begian kelakuannya yang tertentu
dikatakan atas beberapa kelakuan yang tiada di redha
oleh syarak dan panjang perkataannya lagi tiada lulus
hamba hendak citera akan dia”

Kritikan beliau yang panjang ini memberikan
gambaran bahawa golongan al-Mutasawwifah ialah
golongan yang akidah mengandungi keyakinan
seperti berikut:

1. Kepercayaan mengenai kesatuan Allah SWT,
Nabi Adam SAW dan Nabi Muhammad SAW
sehingga membawa kepada pengakuan Ana al-
Hag;

2. Kepercayaan bahawa Allah SWT adalah Dhat,
Nabi Muhammad SAW adalah sifat dan Nabi
Adam SAW adalah perbuatan Allah SWT dan
ketiga-tiga ini bersifat Qadim;

3. Kepercayaan bahawa Nabi Adam SAW adalah
Abii  al-Bashar (bapa manusia) dan Nabi
Muhammad SAW adalah Abi al-Arwah (bapa
ruh) dan kedua-duanya bersifat Qadim;

4. Kepercayaan bahawa rupa insan adalah Nabi
Adam SAW, lembaga insan adalah Nabi
Muhammad SAW dan batin insan adalah Allah
SWT;

5. Kepercayaan bahawa Allah SWT meresap dalam
manusia yang elok rupa parasnya;

6. Kepercayaan terhadap ilmu tahan kulit jadi
kebal dengan mengibaratkan Allah SWT dan
Nabi Muhammad SAW dengan besi;

7. Kepercayaan bahawa Allah SWT meresap
dalam jasad Nabi Muhammad SAW, kerana itu
wujudnya dua kalimah syahadah;

8. Kepercayaan bahawa Dhat Allah SWT
seumpama cahaya putih yang ada antara dua
kening apabila nyawa ditarik;

9. Kepercayaan bahawa Allah SWT adalah cahaya
yang bersinar cemerlang memenuhi Timur dan
Barat;

10. Kepercayaan bahawa Allah SWT adalah
seumpama isi telur yang terbentuk antara dua
kulitnya yang terpisah, kulitnya jadi langit dan
isinya jadi bumi; dan

11. Kepercayaan bahawa Allah SWT berpindah-
pindah tempat.

Setelah memperincikan keyakinan golongan ini,
maka Tuan Husein Kedah kemudiannya menyatakan
mengenai kesan terhadap akidah bagi mereka yang
berkeyakinan seperti yang telah disebutkan oleh
beliau. Maka fatwa Tuan Husein Kedah adalah
seperti berikut (al-BanjarT t.th: 9):

“(Ketahui olehmu) bahawasanya sckalian mereka
yang tersebut itu sesat sekaliannya lagi menyesat akan
orang lain pula dan dinama akan dia Musyrik ertinya
menyekutu akan Allah dengan yang lain-Nya dan dinama
akan dia pula Mulhidah dan Hultliyyah dan /ttihadiyyah
(dan sekalian itu jadi kafir ia) Na ‘udhu bi Allah min ha
dengan iktikad yang tersebut itu kerana sekaliannya
itu menafi akan Wahdaniyyah Allah dan menafi akan
Mukhalafah-Nya daripada baharunya ini dan me[ng]

ithbat akan beberapa syirik bagi Allah SWT dan baharu
dan bertempat dan berpihak dan banding dan kekurangan
bagi-Nya dan me[ng]ithbat akan keadaan-Nya berjirim
dan berjisim dan mengambil lapang”

Tambah beliau lagi menjad kafir bagi mereka
yang beriktikad sedemikian kerana mensyirikkan
Allah dengan sesuatu makhluk dan iktikad Hulil
dan [ttihad adalah menyamakan Allah dengan
sesuatu makhluk yang lain (al-Banjar t.th: 10):

“....dengan sorehnya atas jadi kafir orang musyrik dengan
Allah dan orang yang iktikad akan Huliil Allah pada suatu
atau Ittihad-Nya dengan suatu atau menyamai dengan
suatu”

Sandaran fatwa Tuan Husein Kedah ini adalah
berpandukan kepada fatwa dan ijmak sedia ada yang
dinukilkan oleh beliau daripada dua kitab karangan
al-Imam Ibn Hajr al-Haytami (w. 974H) iaitu al-
I'lam bi Qawati‘ al-Islam dan al-Zawajir ‘an Iqtiraf
al-Kaba’ir. Kandungan kedua kitab ini mencakupi
penjelasan al-Haytam1 mengenai perkara-perkara
yang membatalkan iman dan Islam. Kata Tuan
Husein Kedah (al-BanjarT t.th: 9):

“(Bermula dalil yang menunjuk atas kufur) orang yang
beriktikad yang demikian kata Shaykh Ibn Hajr di
dalam kitab al-I‘lam (3a ¢e s & Jaa Y G ae ) s
SIS 58 a8 e | L)) ertinya barangsiapa menyangka ia
akan bahawasanya Allah SWT bertempat ia pada suatu
daripada seseorang manusia atau pada yang lain daripada
mereka itu maka iaitu kafir ia dan lagi katanya Jslall<
A=Y ertinya seperti bertempat itu 2=3¥) ertinya bersatu
Ia dengan suatu ertinya jadi kafir orang yang iktikad yang
demikian ini. Dan lagi katanya di dalam kitab al-Zawajir
pada membilang segala bagi yang jadi kafir (8 s 45 Sl
an) gl gill Jaai) 138 58 o gl 5l Al ) A 5 ) )
ertinya atau beriktikad ia bahawasanya Allah menempati
ia di dalam rupa yang elok-elok hingga katanya atau
iktikad ia bermula ruh itu daripada Nur Allah maka
apabila berhubung Niuir Ruh itu dengan Niir Allah nescaya
bersatu ia”

Kesimpulan daripada fatwa yang dinukilkan
daripada al-Haytami, pegangan yang dihukumkan
sebagai terkeluar daripada Islam adalah:

1. Kepercayaan bahawa Allah SWT meresap dalam
manusia atau selainnya;

2. Kepercayaan bahawa Allah SWT bersatu dengan
makhluk;

3. Kepercayaan bahawa Allah SWT menempati
dalam rupa yang elok; dan

4. Kepercayaan bahawa Allah SWT itu adalah roh
dan cahaya yang bersatu.

Tuan Husein Kedah kemudiannya memberi
ciri-ciri umum golongan al-Mutasawwifah yang
meyakini keyakinan Wahdat al-Wujid dan Hulil.
Beliau menukilkan hal ini daripada Shaykh
Muhammad Suhaymi daripada kitabnya al/-Mugtadr
bi Sharh al-Hudhudi ‘ala Um al-Barahin (t.th:
9-10). Kata beliau:

“(Dan telah berkata Shaykh Muhammad Suhaymi di
dalam kitabnya al-Mugqtadi bi Sharh al-Hudhudr

aed iy A gl 3 Uselh (8 Laa g &l plally Apalasyl
G slull g aal 13) Gl ) I8 agia ()55 ya 4 saall 5 43 suciiall
@l 4w anils ) el Y Cuny 48 A Ja Jseasll da) mla
5o Ul Ul o U5t o)) pemsd Lagian 4381 Y Cumoie (e Jlaa
Ga ey Y Lo cilaall (e die sedang il seY) Al adli

lelonl S ot 5

ertinya dan Ittihadiyyah dan Huldliyyah bermula
keduanya iaitu dua firgah yang zahir keduanya
dengan menyerupai Ahl al-Tasawwuf dikata orang
bagi mereka itu al-Mutasawwifah, ertinya orang
yang mengaku dirinya Ahl al-Tasawwuf dan melaku
akan dirinya seperti kelakuan Ahl al-Tasawwuf
pada hal bermula Ahl al-Tasawwuf yang sebenarnya
iaitu menjauh oleh mereka itu daripada mereka itu.
Telah berkata mereka itu, bermula orang yang Salik
apabila bersungguh-sungguh ia pada ibadatnya dan
masuklah ia ke dalam laut Wustl kepada Allah
SWT nescaya menempati Allah SWT di dalamnya
sekira-kira tiada berbezalah keduanya itu atau
jadi bersatulah ia dengan dia, ertinya jadilah ia
‘Ayn hambanya dengan sekira-kira tiada dibilang
dua antara keduanya maka sah bahawa berkata ia
iaitu aku ertinya Allah itu aku dan aku ini la dan
terangkatlah daripadanya suruh dan tegah, dan
zahirlah daripadanya daripada beberapa karamah
yang ‘ajib-‘ajib oleh barang yang tiada tasawwur
datangnya daripada manusia, bermula sekalian
mereka itu [iaitu beberapa] kafir dengan ijmak
sekalian ulama dan lagi katanya

Lead s addsina O | gee ) dbian 5y gum 51 13 Al

ertinya bermula hululiyyah apabila melihat mereka
itu akan rupa yang elok-elok menyangka mereka itu
bahawasanya tuhan yang disembah oleh mereka itu
iaitu menempati di dalamnya” (h. 9-10)

Ringkasnya, ciri-ciri umum golongan al-
Mutasawwifah yang meyakini keyakinan Wahdat
al-Wujid dan Hulil ialah:

1. Dua firqah yang zahir penampakan mereka
seakan sufi, namun mereka adalah al-
Mutasawwifah iaitu mengaku-ngaku sufi,
walhal golongan sufi sebenar berlepas diri
daripada mereka;

2. Mereka yang mendakwa bahawa sulitk mereka
itu akan sampai kepada kesatuan mereka dengan
Allah SWT, sekira-kira tiada beza antara dia
dengan Allah SWT;

3. Mereka yang mendakwa Allah SWT meresap
ke dalam tubuh mereka, dan sah berkata “Aku
adalah Dia” dan “Dia adalah Aku”;

4. Mereka yang mendakwa apabila sampai kepada
tahap tinggi, maka mercka menjadi Allah
SWT, maka terangkat segala kewajipan agama
daripadanya (suruhan dan tegahan); dan

5. Mereka yang terzahir dari diri mereka beberapa
keajaiban (yakni istidray).

ANALISIS KRITIKAN TUAN HUSEIN KEDAH

Akidah Ahli Sunnah Waljamaah adalah berteraskan
kepada mentauhidkan Allah SWT. Tauhid merupakan
dasar agama Islam yang merupakan agama sekalian
para nabi dan rasul bermula daripada Nabi Adam
SAW sehingga Nabi Muhammad SAW Sekalian
para nabi dan rasul mengajak manusia kepada
mentauhidkan Allah SWT dan tidak mensyirikkan-
Nya dengan sesuatu. Sabda Nabi Muhammad SAW:

G 8 (0l 3 s A8 25 oBle G B34 S

“Para Nabi itu adalah seumpama saudara satu bapa
(yakni agama yang satu iaitu Islam), ibu-ibu mereka
berbeza (yakni hukum-hakam syariat) akan tetapi
agama mereka satu. Dan tidak ada di antara kami
(Nabi Isa dan Nabi Muhammad) seorang Nabi.”

(Muslim, Sahith Muslim, Kitab al-Fada’il, Bab Fada’il ‘Isa
‘Alayh wa Sallam. No. Hadith 4487)

Erti tauhid secara dasarnya ialah pegangan
yang meyakini keesaan Allah SWT dan mensucikan
iktikad mengenai Allah SWT bahawasanya Allah
SWT tidak menyerupai makhluk-Nya daripada

semua segi dan sudut penyerupaan dengan makhluk.
Ini sesuai dengan perkataan yang diucapkan oleh
seorang tokoh agung dalam ilmu tasawuf iaitu
Junayd al-Baghdadi (al-Qushayr1 2003; al-° Asqalant
1986: 17):

S8l G il 8153 S 30

“Tauhid ialah mensucikan Zat yang Qadim (yakni
Allah SWT yang wujudnya tanpa permulaan)
daripada menyerupai yang muhdath (yakni makhluk
yang bersifat baharu)”

Penjelasan demi penjelasan mengenai tauhid ini
telah dijelaskan oleh para ulama zaman berzaman
sehingga menjadi kebiasaan bagi setiap ulama Ahli
Sunnah Waljamaah yang ada di dunia ini, pasti
mereka akan mengarang sekurang-kurang sebuah
karya bagi menjelaskan mengenai tauhid. Kalimah
tauhid kepada asal perkataanya iaitu Ahad dan
Wahid. Ini bererti kalimah tauhid ialah meyakini
bahawa Allah Maha Esa dan tiada sekutu bagi-Nya.
Kalimah Ahad dan Wahid bagi hak Allah SWT tidak
boleh difahami secara literal bahawa Allah SWT itu
satu dari sudut bilangan nombor. Wahid atau satu
dari sudut bilangan, tetap akan menerima pecahan
kerana nombor ialah susunan. Sebagai contoh, satu
jika dibahagikan kepada 4 bahagian, maka ia akan
menjadi ¥4 kepada 4 pecahan, begitu juga seterusnya.
Sedangkan Allah SWT bukanlah satu dari sudut
bilangan, dan Allah SWT tidak menerima pecahan.
Ini dikuatkan dengan kenyataan Imam Aba Hantfah
dalam kenyataannya (al-Kawthart 2009: 619):

‘gi\j(ﬂ;)ﬂyﬁi@;;L&&;K;;ﬁﬂ\@;}@‘jﬂe\;m;l
Lasly)

“Sesungguhnya Allah itu Wahid bukan dari sudut
bilangan, namun Dia Wahid dari sudut menafikan
syirik bagi-Nya pada ketuhanan.”

Setiap yang berbilang asalnya adalah jisim. Ini
kerana jisim menurut ulama Tauhid ialah apa yang
tersusun daripada dua Jawhar atau lebih. Jawhar
ini sekiranya ia berada secara tunggal maka disebut
sebagai Jawhar al-Fard, manakala sekiranya ia
bersusun secara gabungan, maka ia dikenali sebagai
jisim. Menurut Imam Ahmad bin Hanbal, jisim
ditakrifkan seperti berikut (al-Tamtmi 2001):

) 138 1 s g Aall) Jal s Zadll 5 day a0l 33580 clan) ()
Ay iy 3y S iy ey (e s Jsh 3 S e
e (e A g Al Lasa cann ¢ g i AlSelld e o A Jlas

“Sesungguhnya, nama-nama Allah diambil dari
syariat dan dari bahasa. Adapun ahli bahasa (Arab)
meletakkan nama tersebut (yakni jisim) dengan
makna setiap sesuatu yang mempunyai ukuran
ketinggian, ukuran lebar, tersusun dengan beberapa
anggota, mempunyai bentuk dan sebagainya,
sedangkan Allah SWT Maha Suci dari yang demikian
(tidak mempunyai anggota dan sebagainya) Maka,
tidak boleh menamakan Allah SWT dengan jisim
kerana Allah SWT Maha Suci dari makna kejisiman
(tidak beranggota, tiada ukuran, tiada bentuk dan
sebagainya) dan syariat tidak menyebutnya, maka
batallah faham tajstm atau Allah SWT berjisim.”
(h. 45).

Pengingkaran bahawa Allah SWT itu berjisim
merupakan ijmak Ulama sebagaimana dinyatakan
oleh Abu al-Hasan al-Ash‘ari dalam a/-Luma’,
Shaykh Mahmtd Khattab al-Subki dalam kitabnya
Ithaf al-Kainat dan Imam Mulla ‘Al al-QarT dalam
Mirgat al-Mafatith Sharh Mishkat al-Masabih.
Anggota badan melazimkan jisim bagi hak Allah
SWT, demikian Maha Suci Allah dari berjisim (al-
Harar1 2004).

Mengenai kritikan Tuan Husein Kedah terhadap
doktrin Wahdat al-Wujiid dan Hulil, kritikan yang
diberikan oleh Tuan Husein Kedah ini adalah sejajar
dengan apa yang telah dinyatakan oleh ulama Ahli
Sunnah Waljamaah. Hal ini kerana doktrin Wahdat al-
Wujiid dan Huliil sebagaimana yang dijelaskan oleh
beliau adalah bertentangan secara mutlak dengan
makna tauhid itu sendiri. Doktrin ini didasari iktikad
tashbih dan tajsim kerana meyakini Allah boleh
menyatu dengan makhluk atau meresap ke dalam
makhluk. (al-BanjarT t.th). Maka mustahil Tuhan
itu bersatu dengan makhluk; dan mustahil makhluk
bersatu dengan Tuhan. Inilah hakikat Tauhid yang
sebenar yang telah digarap oleh para ulama sejak
zaman-berzaman. Tauhid bukanlah kesatuan Tuhan
dengan makhluk, bahkan tauhid ialah membezakan
Tuhan dengan ciptaan-Nya. Keyakinan Wahdat al-
Wujiid yang mendakwa bahawa Tuhan itu bersatu
dengan makhluk adalah akidah utama golongan
Kristian. Sebahagian penganut Kristian mengimani
konsep Trinity kerana mereka meyakini Tuhan itu

bersatu dengan Nabi Isa SAW sebagaimana disebut
disebut oleh al-Mugqtarah (al-Mugtarah 2009).

Setiap yang bersatu dan berpisah ialah jisim,
dan setiap jisim itu adalah baharu. Maka ulama
Ahli Sunnah Waljamaah bersepakat atas perkataan
Abu al-Hasan al-Ash‘ari bahawa kesatuan dan
perpecahan itu adalah sifat makhluk, Shaykh Samir
al-Qadt dalam syarahnya atas Risalah Istihsan al-
Khawd karya al-Ash‘armt menyebut (al-Qadr 2017:
25):

L digan o Juy Legia S (8 (B8Y1 5 glaial) @l )

“(Dan begitu juga al-Ijtima‘(kesatuan) wa al-
Iftiraq (perpecahan) maka sesungguhnya kedua
ini menunjukkan kebaharuan sesuatu yang bersifat
dengannya”

Selain Wahdat al-Wujid, keyakinan Hulil juga
masyhur dalam kalangan penganut Kristian yang
meyakini bahawa Nabi Isa SAW diresapi Allah SWT
sehingga Nabi Isa SAW dianggap sebagai Tuhan
oleh golongan Kristian (al-Nasafi, 2012). Seringkali
orang mutasawwifah yang mengaku-ngaku sufi itu
mendakwa bahawa apabila telah sampai seseorang
itu ke makam tertinggi dalam tasawuf, maka dia
akan menjadi Tuhan, atau Tuhan meresap ke
dalamnya. Polemik ini berulang-ulang sepanjang
zaman. Perbahasannya juga amat luas. Jika sufi yang
benar ditimpa jazbah iaitu keadaan hilang akalnya,
lalu berkatalah dia sebagaimana yang dikata “Aku
Allah” atau “Allah meresap ke dalamku”, perkataan
ini adalah perkataan kufur, namun penuturnya
tidak dihukum kafir oleh para ulama oleh kerana
kondisinya yang hilang akal. Berlainan kondisi ini
dengan orang yang mengaku-ngaku sufi, dalam
keadaan waras mereka mendakwa dengan perkataan
demikian. Ada yang mengaku Tuhan. Ada yang
mengaku Tuhan meresap di dalamnya. Perkataan dan
keyakinan ini, jika diucapkan dalam keadaan sedar
dan waras, tidaklah mengecualikan dia daripada apa
yang telah dibawa oleh syarak, iaitu kufur setelah
beriman. Orang beriman tidak angkuh seperti Firaun
dengan mendakwa keyakinan seperti ini. Perkataan
“Aku Tuhan” ini hakikatnya diucapkan oleh orang
paling angkuh di dunia iaitu Firaun sebagaimana
firman Allah SWT yang menghikayatkan perkataan
Firaun (Surah al-Nazi‘at: 24):

Sed & ul g

“Firaun berkata: “Aku adalah tuhan kalian yang
paling tinggi”

Kritikan Tuan Hussein Kedah ini disokong oleh
para ulama dengan nukilan-nukilan ijmak yang
sangat banyak. Antaranya kenyataan al-Qadi ‘lyyad
al-Malikt al-Yahsubi berkata (al-Yahsubi 2009:
241):

o Jsla o) ey Jslall Clanal S e ¢ salual) ganl
Al g b geaiall pamy J S (alaaY) anl b dilas

“Umat Islam bersepakat atas kekufuran golongan
yang beriktikad Hultl, dan atas sesiapa yang
mendakwa bahawa Tuhannya yang menciptakan
itu menyerap di dalam seseorang manusia seperti
dakwaan sesetengah golongan al-Mutasawwifah
dan golongan al-Batiniyyah”

Selain al-Qadi ‘Iyyad, seorang tokoh sufi yang
masyhur iaitu Ibn ‘Arabi (w. 638H) menerusi
karangannya yang berjudul Futuhat al-Makkiyyah
berkata (al-Harart 2008: 134):

Jslaall inad J glally JE e g calady) Jal ) alasVl J6 W

“Seseorang tidak akan mengungkapkan tentang
[iktikad] al-Ittihad [Wahdat al-Wujid] melainkan
dia merupakan seorang Ahl al-lIlhad, dan sesiapa
yang mengungkapkan tentang [iktikad] al-Hulal
maka agamanya rosak”

Juga al-Suyiitt seorang tokoh ulama yang
menghimpunkan ilmu syariat dan tasawuf menyebut
dalam risalahnya Tanzih al-1‘tigad ‘an al-Huliill wa
al-Ittihad berkata (al-Suyutt 1975: 236):

dslally Jll oy (i A seall iiaas claladl )y Loy
Bl (4o (oM 03d e ) sty 5 A

“Ulama dan para Muhaqqiq dalam kalangan
al-Stufiyyah  sentiasa  menjelaskan  kebatilan
ucapan akidah al-HulGl dan al-Ittihad, mereka
memberi peringatan mengenai kerosakannya dan
memberi amaran keras kepada manusia daripada
kesesatannya”

KESIMPULAN

Kritikan yang diberikan oleh Tuan Husein Kedah
dalam karyanya Hidayat al-Mutafakkirin fi Tahqiq
Ma ‘rifat Rabb al-‘Alamin tidak lain dan tidak
bukan adalah kerana dasar kasih beliau terhadap
akidah sekalian umat Islam terutamanya mereka
di Tanah Melayu. Beliau mewaspadai orang ramai
daripada doktrin Wahdat al-Wujiid dan Hulil yang
dibawa oleh golongan mutasawwifah iaitu golongan
yang bukan daripada ahli sufi sebenar. Analisis
yang dibuat juga melihat kesinambungan kritikan
Tuan Husein Kedah dan para ulama Ahli Sunnah
Waljamaah yang lain dalam konteks yang sama.
Oleh yang demikian, umat seharusnya berwaspada
terhadap ajaran-ajaran yang menyelinap masuk
dalam kalangan umat Islam atas nama sufi, tasawuf
atau tarekat daripada golongan ini. Mereka yang
telah berpegang dengan doktrin Wahdat al-Wujiid
dan Huliil, yang meyakini bahawa Tuhan menyatu
atau meresap dalam makhluk-Nya hendaklah segera
bertaubat dan kembali kepada ajaran akidah Islam
yang sejati sebagaimana yang jelas dalam kalangan
Ahli Sunnah waljamaah.

